
Тема
Политичката криза по убиството во собранието, го поттикна кралот да воведе (лична) 
диктатура. Интегрално  југословенство, политички прогони, цензура, ограничени 
граѓански слободи, некои се од карактеристиките на диктатурата на Крал 
Александар. Ако на тоа ја додадеме лошата економска ситуација, како израз на 
големата депресија, можеме да говориме за ситуација во првите години од четвртата 
деценија на 20 век  во Југославија. Останува клучното прашање како тоа влијаело на 
уметноста и какви биле односите помеѓу уметноста и режимот.
Иако ова прашање не е чувствително и контроверзно, она што е  интересно е фактот 
дека дава пристап кон политички  теми од друг агол – уметноста. Прашањето на 
односот помеѓу уметноста и режимот се гледа, во овој  случај, низ призмата на Група 
Земја, Пролетната изложба во Белград и двајцата светски познати уметници – Антун 
Аугустинчиќ  и Иван Мештровиќ. Иако уметноста (и не само во  тоа време) била 
интересна за мал број  на луѓе, и била концентриран во поголемите центри, нарочно 
Загреб и Белград, уметноста е битна не само затоа што  преставува одраз на 
ситуацијата во  земјата  и општеството, туку и затоа  што таа е одраз на 
размислувањето и постапувањето на политичката и културна елита.

Очекувани резултати
− Учениците  ќе научат нешто за групата на уметници Земја, Антун 

Аугустинчиќ, Иван  Мештровиќ, Пролетните изложби во Белград, од 30-тите 
години на 20 век

− Учениците ќе можат  да ја разберат положбата на уметникот кон режимот и 
обратно

− Учениците ќе можат да завземат став, изразат свое мислење, користејќи 
аргументи

Цели
− Изработка на критичка анализа на историски извори
− Согледување на 3 различни перспективи на тема Уметност и  режим низ 

избраните материјали
− Прикажување на односот помеѓу (визуелната) уметност и режимот кон кралот 

Александар , идејата за национален  унитаризам, но и односот на режимот 
кон уметноста

− Прикажување на положбата на уметникот кон режимот
− Користење на уметничките дела како историски извори
− Постигнување на критичко размислување  со  помош на историски извори и 

поттикнување на дискусија

Упатство за наставници 
Учениците ќе стекнат знаења, разбирање и увид во темата низ одбраниот материјал – извори 
(слики,  пишани избори, карти) и подготвени воведни текстови.  Ќе дадат три различни гледишта 
на темата Уметност и режим низ одбраниот материјал. Работата на изворите и 
мултиперспективноста треба да помогнат да се разбере темата и да се одговори на клучното 
прашање.

Чекор 1
Вовед – објаснување на работилницата и давање на клучното прашање: Во која мера се 
согласувате со заклучокот “Уметноста немала никаква врска со политиката”?

Чекор 2 
Учениците работат во три групи со одбрани извори и со додатна помош на текст и карти. 
Постојат четири видови на извори – пишани, фотографии, карти и репродукции на уметнички 
дела. Сите три групи имаат иста задача,  но различни тврдења – групите треба да пронајдат кои 
од наведените тврдења се точни и да го објаснат својот одговор.

45
минути

Група 1 
Извори: Разговор помеѓу  Кралот и Иван Мештровиќ; Олга Манојловиќ за глорификувањето 
на власта;  Карта со јавни споменици на Крал Александар (и Петар) кои ги изградил Антун 
Аугустинчиќ; Споменик на кралот Александар во Вараждин и на Тито во Кумровец кои ги 
изработил Антун Аугустинчиќ; Скулптура “Пијаници”.

Тврдења
− Уметничката работа на Мештровиќ и Аугустинчиќ биле во служба на режимот
− Мештровиќ и Аугустинчиќ биле критични кон режимот
− Уметничката работа на Мештровиќ и Аугустинчиќ го глорифицирала кралот
− Мештровиќ и Аугустинчиќ во прв ред се извонредни уметници

Група 2
Извори: Одсаство на некои од најдобрите уметници од Пролетната изложба; Купување на 
уметнички дела според бројот на примероци и цена; Називи на уметнички дела купени од 
страна на Дворот (кралот – додадена карта);  Предлог на Дворот за купување на слики и 
скулптури; Значењето на купувањето на еметнилки дела.

Тврдења

− Уметниците на пролетните изложби го промовирале југословенското единство во 
уметноста

− Пролетните изложби биле собиралиште на извонредни уметници од цела 
Југославија

− Дворот (кралот) и министерството сесрдно ја помагале изложбата како би го 
промовирале југословенското единство

− Дворот (кралот) при купувањето на делата, водел сметка само за квалитетот на 
истите

Група 3 
Извори: Програма на Група Земја;  Табаковиќ: Култ на идиотизмот (1929); Вања Радауш: 
Исповед (1932); Крсто Хегедушиќ: Реквезиција (1929); Антун Меџиќ: Депонија (1932); Отон 
Постружник: Поздрав (1932); Жељко Хегедушиќ: 6.1. (1935)

Тврдења
− Уметничката работа на Група Земја е израз на општествената, политичката и 

економската ситуација
− Уметничките дела на Група Земја го подржуваат политичкиот режим
− Програмата на Група Земја е одраз на нивната подготвеност да ги критикуваат 

актуелните состојби, па затоа нивната работа била и забранета.

Чекор 3
Претставниците на секоја група треба да го означат на линијата (помеѓу  две екстремни 
тврдења: Уметноста немала никаква поврзаност со политиката / Уметноста била во тесна 
поврзаност со политиката) својот одговор во согласност со аргументацијата од работата во 
својата група.

Уметноста немала никаква поврзаност со политиката
↑

неутрално
↓

Уметноста била во тесна поврзаност со политиката

Чекор 4
Завршна расправа за клучното прашање.

Група 1 Тврдења 
Кои од следните тврдења се коректни? Објасни со помош на изворите!

1. Мештровиќ и Аугустинчиќ биле критични кон режимот.
2. Уметничката работа на Мештровиќ и Аугустинчиќ била во служба на режимот.
3. Мештровиќ и Аугустинчиќ биле политички ангажирани.
4. Уметничката работа на Мештровиќ и Аугустинчиќ го глорификувала кралот.
5. Мештровиќ и Аугустинчиќ во прв ред се извонредни уметници.

Вовед
Антун Аугустинчиќ и Иван Мештровиќ биле меѓу најзначајните скулптори во Кралството Југославија во 
меѓувоениот период,  а притоа и уметници од светски глас. На примерот од двајцата скулптори возможно е 
делумно да се прикаже односот кон режимот на Крал Александар.
Иван Мештровиќ е најпознатиот и најславен хрватски скулптор,  како и еден од најголемите светски уметници на 
ХХ век.  Додека до крајот на Првата светска војна е политички ангажиран на промовирањето на идеата на 
југословенството, во Кралството Југославија вешто ги избегнувал политичките судири.
Во раните триесети години на ХХ век ги изложува своите трудови во Загреб и Белград (меѓу останатите и на 
втората и четвртата пролетна изложба), Европа (Лондон, Париз, Прага, Манчестер, Лидс, Белфаст, Минхен, 
Валенсија, Барцелона, Виена, Цирих, Брисел...) и САД (Чикаго, Њујорк).
Антун Аугустичиќ,  покрај Иван Мештровиќ,  е секако најначајниот хрватски скулптор од ХХ век, исто така познат 
по спомениците изведени ширум светот, Аугустинчиќ е еден од основачите на ликовната Група Земја од која 
истапува во 1933 година. Од триесеттите година на ХХ век ја интензивира својата работа на јавни споменици. 
Учествувајќи и често победувајќи на бројни јавни конкурси за споменици ширум Југославија и светот, стекнува 
углед на мајстор за споменици, посебно коњички,  што пак меѓу скулпторите му  носи статус на прв државен 
скулптор.

Извор 1
Разговор меѓу Крал Александар и Иван Мештровиќ
Разговорот е воден при позирањето за изработка на биста откако загребскиот часопис (изразено 
југословенски) Нова Европа, кој го издавал Др. Милан Ќурчин, во своето издание од 26 јануари 1929 
година објавил изјава под наслов  ”Нова состојба”, потпишана од:  Др. Лаза Поповиќ, Др. Иван Политео, 
Др. Иван Белин, Др. Милан Ќурчин и Мештровиќ.  Во изјавата е искажана критика кон 
нововоспоставената диктатура, како недемократски начин на решавање на проблемите.  Тој број на 
Нова Европа, поради таквата изјава бил и забранет.

− А што прави вашиот Ќурчин? Зарем тој не гледа дека ова не е Англија и дека овде не се може 
како кај нив?... Ќе го затворам јас него. Ќе оди тој пред суд.

− Ако е така, тогаш пред суд треба да одиме сите ние кои со него ја потпишавме изјавата.
− Не мора да биде така. Доколку  некои од вас  не ги затворам,  а нема, еве на пример вас, а 

другите ги затворам, кој што може да стори?
− Да, тој ја состави,  но сите ја потпишавме.  Тој ни ја прочита изјавата, а ние со мали замерки се 

согласивме со неа и ја потпишавме. Затоа ми се чини дека е правично, сите еднакво да 
одговараме, ако постои одговорност.

Кралот подолго молчеше, а потоа се насмеа, па рече:
− Ќе видиме што ќе правиме со него. Овојпат одбрал добро друштво, но ако не се вразуми, ништо 

нема да му помогне.
− Др. Ќурчин и сака добро на нашата земја, колку и секој од нас.
− Склон сум да поверувам во тоа, но има и други кои на оваа земја и сакаат добро, но сепак 

треба да се замолчат, бидејќи онака како што тие би сакале да и помогнат, не оди, ај што не 
оди, па и не е добро.

Потоа преминаа на работа. Тој седеше мирно и при тоа прво позирање не разговаравме многу.

Ivan Mestrović, Uspomene na političke ljude i događaje, Nakladni zavod Matice hrvatske, Zagreb, 1993., 185

Извор 2
Олга Манојловиќ за глорифицирањето на кралот

“Така во периодот на избувнувањето на Втората светска војна – време на најжестоки судири и 
поставување на барања за децентрализација на државата, глорификувањето на кралевите Петар и 
Александар ги афирмираше идеите за државен централизам и национална монолитност, на скоро 
идентичен начин како што егзалтацијата на владетелите е правена во времето на социјалистичка 
Југославија, а посебно во последната деценија од нејзиното постоење.”

Olga Manojlović Pintar, "Tito je stena" (dis)kontinuitet vladarskih predstavljanja u Jugoslaviji i Srbiji 20. veka, Godišnjak za 
društvenu istoriju, 2-3-, 2004., 86-87

Група 2 Тврдења
Кои од следните тврдења се коректни? Објасни со помош на изворите!

1. Уметниците на пролетните изложби го промовирале југословенското единство 
во уметноста

2. Пролетните изложби биле собиралиште на извонредни уметници од цела 
Југославија

3. Дворот (кралот) и министерството сесрдно ја помагале изложбата како би го 
промовирале југословенското единство

4. Дворот (кралот) при купувањето на делата, водел сметка само за квалитетот на 
истите

Вовед
Од 1929 година во Белград во организација на уметничкото друштво Цвијета Зузориќ, се одржуваат т.н. 
Пролетни изложби. Тие се продолжение на т.н. Југословенски изложби кои се организирале уште од 1904 година.

Извор 1
Отсаство на некои уметници на Пролетната изложба
“На изложбата отсуствуваа не само многумина од најдобрите уметници кои моментално се во странство – 
Милуновиќ, Добровиќ,  Шумановиќ,  Узелац – и чие неприсаство е разбирливо и оправдано,  туку  отсаствуваа и 
голем број на уметници кои се во земјата. Белградските уметници се скоро сите застапени, од словенските едвам 
двајца-тројца, а од хрватските ги нема најдобрите, точно оние чии дела се очекуваа со нетрпение: ги нема 
Мештровиќ,  Кршиниќ, Бабич, Миша, Аугустинчиќ, Бециќ. Нив  ги застапуваат, слаби уметници, од кои само 
неколкумина можеа да учествуваат на изложби и со многу смален број на трудови.”

Извор 4
Писмо до министерот за образование
По втората завршена пролетна изложба,  сликарите Бијели и Васо Поморишац, во мај 1930 година, му  пишуваат на 
министерот за образование дека заедничката изложба била успешна “како поради високото ниво на изложени дела, 
така уште повеќе поради еден друг момент – имено, кога сите народни сили се здружиле за добробит на 
татковината, во тоа време се нашле на куп и пионерите на југословенската мисла.”

Radina Vučetić, Jugoslavenstvo u umjetnosti I kulturi – od zavodljivog mita do okrutne realnosti (Jugoslavenske izložbe od 1904.-1940.), 
Časopis za suvremenu povijest, br 3., Zagreb, 2009., 71o.; prema Arhiv Jugoslavije, 66-381-617

Опционо прашање
1. Што според мислењето на уметниците е поголем успех  на втората изложба: високото ниво на изложените дела 
или тоа што на изложбата се собрале оние кои ја заговараат југословенската мисла?

Опционо прашање
1. Што мислиш зошто при откупот на слики се водела 
сметка да бидат застапени разни делови од 
Југославија?

Извор 5
Наслови на уметнички дела кои ги откупила 
кралската Палата (со додадена карта)
При откупот на слики од страна на Дворот,  се 
забележува дека најчесто откупувани се дела со 
мотиви на мртва природа и дела кои се поврзани со 
разни делови на Југославија, што може да се види 
од насловите на делата:

− Мотив од Охрид
− Приморски мотив
− Далматинска куќа
− Велес
− Околина на Тетово
− Корчула
− Од Хвар
− Поглед на плоштадот во Призрен
− Маглај во Босна

R. Vučetić, Cvijeta Zuzorić’ i kulturni život Beograda 1918–
1941., Beograd, 2003., str.712,713 (Arhiv Jugoslavije, 

66-376-614);

Извор 6
Предлог од Дворот за  купување на слики и 
скулптури
Предлог за откуп на слики и скулптури составен за 
Дворот содржел презиме и име на уметникот и тре-
бало да ги содржи и карактеристиките на изложеното 
дело. Во реалноста тоа изгледало вака:

− Видмар Нанде – Словенец од Љубљана. 
Зема мотиви од народниот живот.

− Краљ Франце – од Љубљана, предводник на 
генерацијата која се појавува по ослободува-
њето.

− Палавичини Петар – По потекло од Далм-
ација. Живее и работи во Белград.

− Узелац Миливој - Роден во Мостар,  живее во 
Париз. Се смета за еден од главните 
преставници на нашата современа уметност. 
Има познато име во странство.

R. Vučetić, Cvijeta Zuzorić’ i kulturni život Beograda 1918–1941., 
Beograd, 2003., str. 713; prema Arhiv Jugoslavije, 74-243-366

Опционо прашање:
1. Дали во предлогот за откуп се истакнуваат 
карактеристиките на уметничкото дело? Што му  било 
битно на Дворот при откупот?

Група 3 Тврдења 
Кои од следните тврдења се коректни? Објасни со помош на изворите!

− Уметничката работа на Група Земја е израз на општествената, 
политичката и економската ситуација

− Уметничките дела на Група Земја го подржуваат политичкиот режим
− Програмата на Група Земја е одраз на нивната подготвеност да ги 

критикуваат актуелните состојби, па затоа нивната работа била и 
забранета.

Вовед
Група Земја (со полно име:  Здружение на ликовни уметници Земја) било статутарно здружение на ангажирани, 
политички лево ориентирани ликовни уметници кое делувало од 1929 до 1935 година.
Групата е создадена во време на државната криза,  смртта на Стјепан радиќ и воспоставувањето на 
диктатурата. Големо посредно влијание врз група Земја имале писателот Мирослав  Крлежа, германскиот сликар 
Gerog Grosz  и германската ликовна груша Нова стварност (Neue Sachlichkeit).
Членовите на Група Земја се залагале за уметност која не е самата цел за себе,  туку општествено и политички 
ангажирана и достапна на широки народни слоеви (што ќе влијае врз втемелувањето на хрватското наивно 
сликарство од страна на Крсто Хегедушиќ).  Темите и мотивите се превземани од сопствената средина, земјата 
од која потекнале (одтаму  и името Земја),  а најмногу се бавеле со проблемите на хрватското село. Групата била 
критичка,  полемична и во своето делување вешто ја заобиколувале цензурата и внимавале јавно да не 
предизвикаат реакција на режимот.
Членови на група Земја биле значајни хрватски уметници, а меѓу нив Драго Иблер (претседател), Антун 
Аугустинчиќ, Крсто Хегедушиќ, Франо Кушиниќ,  Маријан Детоно, Иван Генералиќ, Жељко Хегедушиќ. Грушата 
организирала 6 изложби, на кои со свои дела изложувале членови, но и гости на Група Земја.

Извор 1
Програма на Група Земја
“Треба да се живее во духот на своето време.
Треба да се зоздава во духот на своето време.
Современиот живот проткаен со социјални идеи и прашања се доминантни.
Уметникот не може да се спротивстави на барањата на новото општество и да стои надвор од нив, 
бидејќи уметноста е одраз на светот,
бидејќи уметноста и животот се едно.”
Јавно објавената програма на Група Земја поради цензурата е формулирана мнимателно. И покрај тоа што 
групата во своето делување, како и при формулиорањето на програмата, вешто ја заобиколувала цензурата и 
внимавала јавно да не предизвика резкција на режимот, режимот во 1935 година го загубил трпението и го 
забранил делувањето на групата без објаснување.

Izložba Udruženja umjetnika Zemlja, Zagreb, 1929.

Извор 2
Иван Табаковиќ
Култ на идиотизмот (1929)

Izložba Udruženja umjetnika 
Zemlja, Zagreb, 1929.

Опциони прашања:
1. Што гледаш на сликата?
2. Култ претставува обожување на некого или нешто.  Што сакал да каже авторот со насловот на 

делото?

Извор 3
Вања Радаус: 
Исповед (1932)

Опциони прашања:
1. Што гледаш на сликата?
2. Култ претставува обожување на некого или 

нешто. Што сакал да каже авторот со 
насловот на делото?

Izložba Zemlja u 
Umjetničkom paviljonu, 

Zagreb, 1932.

Извор 4
Крсто Хегедушиќ: Реквизиција (1929)

Izložba udruženja umjetnika Zemlja, Zagreb, 1929.; http://www.ipress.hr/kultura/izlozba-
krste-hegedusica-za-deset-godina-galerije-adris-14514.html

Опциони прашања:
1. Што прикажува сликата?
2. Реквизиција значи присилно, 
односно привремено одземање 
на имот со надомест, обично во 
воени цели. Што мислиш, дали 
селаните на сликата ќе добијат 
надомест?

Извор 5
Антун Меџиќ: Ѓубре (1932)

Izložba Zemlja u Umjetničkom 
paviljonu, Zagreb, 1932.

Опциони прашања:
1. Во позадината на сликата е Загреб, 
но што прикажува сликата?
2. Во каква врска е тоа со насловот на 
сликата?

Izložba Zemlja u 
Umjetničkom paviljonu, 

Zagreb, 1932.

Извор 6
Отон Постружник: 
Салутирање (1932)

Izložba Zemlja u 
Umjetničkom paviljonu, 

Zagreb, 1932.

Опциони прашања:

1. Знамето е симбол на некоја 
држава. Како ти би го држел 
знамето на својата земја кога 
некој би го отпоздравувал?

2. Како е прикажано овде?

3. Колу  луѓе гледаш на сликата,  а 
колку лица?

4. Дали тие некого претставу-
ваат?

Извор 7
Жељко Хегедушиќ:
 
6.1 (1935)

Moderna galerija 
Zagreb, MG-2891; 

photo by Goran Vranic.

Опциони прашања:
1. Насловот на сликата е 6.1. Што се случило на 6.1.1929 година?
2. Сите ликови на оваа слика одат кон каменот на кој пишува 6.1. Што мислиш, што сакал да каже 

авторот со оваа слика?
3. Погледни кои се ликови се наоѓаат на сликата. Како се прикажани?
4. Дали тие ликови претставуваат одредена група?
5. Каков е ставот на авторот кон нив?
6. Дали во позадината е претставена смртта?
7. Што им претходело на збиднувањата од 6.1.1929 година?
8. Каков е ставот на авторот кон случувањата од 6.1.1929 година?


